ԱՄՓՈՓԱԹԵՐԹ
<<Հայկական ատոմային էլեկտրակայանի միջուկային և (կամ) ճառագայթային վթարների դեպքում նախահարձակ պաշտպանական միջոցառումների  իրականացման և շտապ պաշտպանական միջոցառումների պլանավորման գոտիներում գտնվող համայնքների բնակչությանն, ինչպես նաև փրկարարական ու վթարի հետևանքների վերացման աշխատանքների մասնակիցների համար պետական պահուստում պահպանման ենթակա նյութական արժեքների անվանացանկը և կուտակման նորմաները հաստատելու մասին>> Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության արդարադատության նախարարի, Հայաստանի Հանրապետության շահագրգիռ պետական կառավարման մարմինների առարկությունների և առաջարկությունների վերաբերյալ
	N
	Առարկության, առաջարկու-թյան հեղինակը
	Առարկության, առաջարկության բովանդակությունը
	Եզրակա-ցություն
	Կատարված փոփոխությունը

	1.
	ՀՀ ֆինանս-ների նախա-րար
 2012-09-27  N4/4.1-4/12540-12 


	  Նախագծով նախատեսվում է պետական պահուստի համալրում ՀԱԷԿ-ի միջուկային և (կամ) ճառագայթային վթարների դեպքում պաշտպանական միջոցառումների իրականացման և շտապ պաշտպանական միջոցառումների պլանավորման գոտիներում գտնվող համայնքների բնակչությանը և փրկարարական ու վթարի հետևանքների վերացման աշխատանքների մասնակիցներին անհրաժեշտ նյութական արժեքներով, մասնավորապես, սննդամթերքի առանձին տեսակներով և առաջին անհրաժեշտության ապրանքներով ապահովման նպատակով, որը ենթադրում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն: 

Հարկ ենք համարում նշել, որ Նախագծով հաստատվող հավելվածներում ներկայացված ապրանքների տեսականու ընտրության և դրանց չափաքանակների սահմանման սկզբունքները հիմնավորման անհրաժեշտություն ունեն: Հավելվածներում նշված են ապրանքների անվանացանկն ու չափաքանակները, սակայն բացակայում է դրանց ֆինանսական գնահատականների վերաբերյալ տեղեկատվությունը:
	Չի ըն-դունվել

	Նախագծի հավելվածներում  ներկայացված ապրանքների տեսականու ընտրության և չափաքանակների համար  հիմք են  հանդի-սացել ՀՀ կառավարության 2010թ. հունիսի 24-ի N824-Ն որոշմամբ հաստատված արտակարգ իրավիճակներում բնակչության կենսաապահովման ապրանքների անվանա-ցանկը և չափաքանակները: Ինչ վերաբեր-վում է ֆինանսական գնահատականներին, ապա այդ հարցը ՀՀ կառավարության տվյալ որոշման նախագծի հավելվածների խնդիր չի հանդիսանում, քանի որ նշված ապրան-քների ձեռք բերումը և կուտակումը նախա-տեսվում է կատարել ոչ միայն պետական բյուջեի միջոցների հաշվին, այլև օգտագոր-ծել  այլընտրանքային միջոցներ` մասնավո-րապես, պետական պահուստի նյութական արժեքներով գործառնություններից ստաց-վող միջոցներ, ինչպես նաև օրենքով  չարգելված այլ միջոցներ;

	
	
	Միաժամանակ հայտնում եմ, որ Նախագծով նախատեսված նպատակների համար <<Հայաստանի Հանրապետության 2012 թվականի պետական բյուջեի մասին>> ՀՀ օրենքով, ՀՀ կառավարության ս.թ.հունիսի 14-ի`<<Հայաստանի Հանրապետության 2013-2015 թվականների պետական միջնաժամկետ ծախսերի ծրագիրը հաստատելու մասին>> N 740-Ն որոշմամբ և <<Հայաստանի Հանրապետության 2013 թվականի պետական բյուջեի մասին>> ՀՀ օրենքի նախագծի քննարկման արդյունքում համապատասխան ֆինանսական միջոցներ չեն նախատեսվել:

Ելնելով վերոգրյալից` գտնում ենք նպատակահարմար Նախագծի 2-րդ կետից հանել <<Հայաստանի Հանրապետու-թյան ֆինանսների և>>, <<Հայաստանի Հանրապետության պետական բյուջեի և>> բառերը, իսկ <<նախարարություն-ներին>> բառը փոխարինել <<նախարարությանը>> բառով:
	Չի ըն-դունվել,

Ընդունվել է մաս-նակի

 
	Նշված ապրանքների ձեռք բերումը և կուտակումը նախատեսվում է կատարել ոչ միայն պետական բյուջեի միջոցների հաշվին, այլև օգտագործել  այլընտրան-քային միջոցներ` մասնավորապես, պետա-կան պահուստի նյութական արժեքներով գործառնություններից ստացվող միջոցներ, ինչպես նաև օրենքով  չարգելված այլ միջոցներ:Նպատակահարմար ենք համարում համապատասխան միջոցների հատկացման հնարավորությունը քննարկել 2014 և հետագա տարիների պետական բյուջեի նախագիծը մշակելիս: 
ՀՀ կառավարության որոշման նախագիծը վերախմբագրվել է:



	2.
	ՀՀ էկոնոմի-կայի նախա-րար 

2012-10-01

N01/16.7/5121-12
	Որոշման լրամշակված նախագծի վերաբերյալ առաջարկում ենք NN1-5 հավելվածներում նշված <<ենթակա է պահպանման պետական պահուստում>> ապրանքների ձեռք բերման հետ զուգահեռ <<ենթակա է ձեռք բերման անհրաժեշտություն  առաջանալու դեպքում>> սյունակում նշված չափաքա-նակներով ապրանքների ձեռք բերման մասով ևս կնքել պայմանագրեր մատակարար կազմակերպությունների հետ:
	Չի ըն-դունվել 
	Ներկայացված առաջարկությունը ՀՀ կառավարության տվյալ որոշման նախագծի խնդիր չի հանդիսանում:

	3.
	ՀՀ էներգետիկայի և բնական պաշարների նախարար 2012-09-26 N 01/20.2/3653-12
	Դիտողություններ չկան:


	
	

	4.
	ՀՀ տարած-

քային կառա- վարման

նախարար

2012-09-28 

N 01/17/5023-12


	ՀՀ կառավարության 2005 թվականի դեկտեմբերի 22-ի <<Հայկական ատոմային էլեկտրակայանի միջուկային և (կամ) ճառագայթային վթարների դեպքում բնակչության պաշտպանության ազգային պլանը (Հայկական ատոմային էլեկտրակա-յանի արտաքին վթարային պլան) հաստատելու մասին>> N 2328-Ն որոշման հավելված 4-ով բերված հաշվարկում ներկա-յացված է ՀՀ Արմավիրի մարզի թվով 22 և ՀՀ Արագածոտնի մարզի թվով 3 համայնքների բնակչության թվաքանակը (95771 մարդ), որին համապատասխան ՀՀ կառավարության որոշման լրամշակված նախագծով կատարվել են հաշվարկներ:

Հարկ ենք համարում նշել, որ ՀՀ ազգային վիճակագրության ծառայության տեղեկությունների համաձայն վերը նշված համայնքների բնակչության թվաքանակը դեռևս 2011 թվականի հունվարի 1-ի դրությամբ կազմում է 99728 մարդ, ինչը ենթադրում է, որ որոշման նախագծում ներկայացված հաշվարկը չի համապատասխանում բնակչության ներկայիս թվաքանակին:

Միաժամանակ տեղեկացնում ենք, որ ՀՀ կառավարության որոշման նախագիծը քննարկվել է նաև ՀՀ ՏԿՆ ջրային տնտեսության պետական կոմիտեի կողմից:

Կից ներկայացվում է ՀՀ ՏԿՆ ջրային տնտեսության պետական կոմիտեի նախագահի կարծիքը:

<<Հայկական ատոմային էլեկտրակայանի միջուկային և (կամ) ճառագայթային վթարների դեպքում նախահարձակ պաշտպանական միջոցառումների իրականացման և շտապ պաշտպանական միջոցառումների գոտիներում գտնվող համայնքների բնակչությանն, ինչպես նաև փրկարարական ու վթարի հետևանքների վերացման աշխատանքների մասնակիցներին անհրաժեշտ նյութական արժեքների անվանացանկը և չափաքանակները հաստատելու մասին>> ՀՀ կառավարության որոշման նախագծի վերաբերյալ հայտնում եմ, որ որոշման նախագծի հավելված 1-ում տեղ գտած թվարկումներից երևում է, որ 17-րդ տողում նշված ջրի պահանջվող քանակը 3153,62տ` օրական մեկ մարդու հաշվով
կկազմի շուրջ 3,3 լ, իսկ հավելված 2-ում արտացոլված թվարկումներից 7-ում նշված խմելու ջրի տարողություններն (23943 հատ) ըստ պահանջվող ջրաքանակի (3153,62տ) կկազմի 131,7 լ տարողության տարա: Հաշվի  առնելով նշվածը` անհրաժեշտ է քննարկել նշված ջրաքանակի մեծությունը` նկատի ունենալով նաև ջրի տարաբնույթ օգտագործումը:
	Չի ըն-դունվել

Չի ըն-դունվել


	Հաշվի առնելով բնակչության թվաքանակի մշտապես տեղի ունեցող փոփոխությունը, հաշվարկները կատարվել են, հիմք ընդու-

նելով 2005 թվականի դեկտեմբերի 22-ի N 2328-Ն որոշմամբ հաստատված թվաքանակը: 

Հաշվարկները կատարված են, հիմք ընդունելով 2005 թվականի դեկտեմբերի 22-ի N 2328-Ն և 2010թ. հունիսի 24-ի N 824-Ն որոշումներով հաստատված չափաքանակները:



	
	
	
	
	

	5.
	ՀՀ տրանս-պորտի և կապի նա-խարար
2012-09-20

N01/23.1/9833-12


	1. Նախագծի Հավելված N1. Սննդամթերքի անվանացանկը և չափաքանակները ցանկը լրացնել նոր տողով.

“18.Ծովային մթերքներ (ծովային կաղամբ, բույսեր և այլն)` որոնք հարուստ են յոդի պարունակությամբ և ալգինատներով:

2. Նախագծի Հավելված N2. Առաջին անհրաժեշտության ապրանքների անվանացանկը լրացնել նոր տողով.

“16. Դաշտային բաղնիքներ`, որոնց միջոցով կիրականացվեն փրկարարական ու վթարի հետևանքների վերացման աշխատանքների մասնակիցների սանիտարական մշակման աշխատանքներ:

3. Նախագծի Հավելված N6. Կալիումի յոդիտի չափաքա-նակը լրացնել նոր տողով. “2. ֆերոցին դեղամիջոցի օգտա-գործում`, որը կնպաստի բնակչության, ինչպես նաև փրկարա-րական ու վթարի հետևանքների վերացման աշխատանքների մասնակիցների առողջության պաշտպանությանը:
	1. Չի ըն-դունվել, 

2.Ընդուն-վել է

3. Չի ընդունվել


	1. Նախագծի մշակման ժամանակ հիմք են ընդունվել ՀՀ կառավարության 2010թ. հու-նիսի 24-ի N824-Ն որոշմամբ հաստատված արտակարգ իրավիճակներում բնակչության կենսաապահովման ապրանքների անվանացանկը և չափաքանակները, որում ծովային մթերքներ նախատեսված չեն:
2. ՀՀ  կառավարության որոշման նախագծի N2 հավելվածում ավելացվել է 4 հատ <<Դաշտային բաղնիք>>.
3. Հիմնավորումը` տես 1-ին կետի եզրակացությունը.

	6.
	ՀՀ պաշտպանության նախարար

2012-09-24 N ՊՆ/510-1443
	Դիտողություններ և առաջարկություններ չկան: 
	
	

	7.
	ՀՀ ազգային անվտան- գության ծառայություն

2012-09-27

N 11/601


	ՀՀ կառավարության որոշման նախագծում առաջարկում ենք սահմանել նախատեսվող միջոցառումների իրականացման ժամկետներ:
	Չի ըն-դունվել


	ՀՀ կառավարության 14.06.2012թ.  <<ՀՀ 2013-2015 թվականների պետական միջնա- ժամկետ ծախսերի ծրագիրը հաստատելու մասին>> N 740-Ն որոշմամբ և <<ՀՀ 2013 թվականի պետական բյուջեի մասին>> ՀՀ
օրենքի նախագծի քննարկման արդյունքում համապատասխան ֆինանսական միջոցներ չեն նախատեսվել: Միևնույն ժամանակ, ՀՀ կառավարության  կողմից հավանության ար-ժանացած <<Պետական նյութական պա-հուստի մասին>> ՀՀ օրենքում լրացումներ և փոփոխություններ կատարելու մասին>> ՀՀ օրենքով արագ արձագանքման պաշարի (որը նախատեսվում է ՀԱԷԿ-ի վթարի, երկրաշարժի դեպքում բնակչության, ինչպես նաև փրկարարական ու վթարի հետևանք-ների վերացման աշխատանքների մասնա-կիցների ապահովման համար)  ծախսերի ֆինանսավորումը նախատեսվում է կատա-րել ոչ բյուջետային, այլընտրանքային միջոց-ների հաշվին, որի համար նախատեսել կոնկրետ ժամկետ հնարավոր չէ :

	
	
	
	
	

	8.
	ՀՀ ոստիկանություն

2012-09-27 N 241539
	Դիտողություններ և առաջարկություններ չկան:
	
	

	9.
	ՀՀ առողջա-պահության նախարար

2012-09-18

NԴԴ/02.3/9075-12
	Առաջարկում ենք նախագծի հավելված 6-ը շարադրել հետևյալ խմբագրությամբ.

Հ.հ.

Նյութական արժեքների անվանումը

Չափի միա-վորը

Պահանջվող քանակը

Ենթակա է պահպանման պետական պահուտում

1

Կալիումի յոդիդ

գրամ

86112

86112


	Ընդուն-վել է
	ՀՀ կառավարության որոշման նախագծում կատարվել են համապատասխան փոփոխությունները

	10
	ՀՀ արդարա-դատության նախարար

2013-01-18 

N05/326-13
	Օրենսդրական տեխնիկայի կանոնները մասամբ պահպանված չեն, ինչպես նաև առկա են խմբագրման կարիք ունեցող դրույթներ: Այսպես`

1/ նախագծի 1-ին կետի 1-ին և 2-րդ ենթակետերում խոսքը

գնում է անհրաժեշտ սննդամթերքի, ինչպես նաև առաջին անհրաժեշտության ապրանքների անվանացանկը և չափա-քանակները հաստատելու մասին, մինչդեռ ըստ նախագծի վերնագրի` նախագծով պետք է հաստատվեն անհրաժեշտ նյութական արժեքների անվանացանկը և չափաքանակները: Այդ առումով նշված ենթակետերի դրույթները անհրաժեշտ է խմբագրել և համապատասխանեցնել նախագծի վերնագրի պահանջներին` նկատի ունենալով <<Իրավական ակտերի մասին>> ՀՀ օրենքի 40-րդ հոդվածի 1-ին մասի պահանջները:

Նույն դիտողությունը վերաբերվում է նաև 1-ին և 2-րդ հավելվածներին,

2/ նախագծի նախաբանում անհրաժեշտ է ճիշտ նշել ՀՀ կառավարության 2005 թվականի դեկտեմբերի 22-ի թիվ 2328- Ն որոշման վերնագիրը: 
Միաժամանակ նախագծի նախաբանի կապակցությամբ հայտնում ենք, որ անհրաժեշտ է բացել <<ՀԱԷԿ>> հապա-վումը` նկատի ունենալով <<Իրավական ակտերի մասին>> ՀՀ օրենքի 45-րդ հոդվածի 11-րդ մասի 2-րդ պարբերության պահանջները, որոնց համաձայն` արգելվում է նորմատիվ իրավական ակտում կատարել բառերի կամ տերմինների հապավումներ,

3/ նախագծի 1-ին կետի 1-ին, 2-րդ, 3-րդ, 4-րդ, 5-րդ և 6-րդ ենթակետերում <<վթարի>> բառն անհրաժեշտ է փոխարինել <<վթարների>> բառով` համաձայն նախագծի վերնագրի դրույթների: Այդ առումով անհրաժեշտ է հաշվի առնել <<Իրավական ակտերի մասին>> ՀՀ օրենքի 40-րդ հոդվածի 1- ին մասի պահանջները,

4/ նախագծի 2-րդ կետում <<կուտակումը>> բառը փոխարինել <<կուտակումն>> բառով` համաձայն <<Իրավական ակտերի մասին>> ՀՀ օրենքի 36-րդ հոդվածի պահանջների,


	1. Ըն-դունվել է
2. Ըն-դունվել է

Ընդունվել է

3. Ըն-դունվել է

4. Ըն-դունվել է


	1. ՀՀ կառավարության որոշման նախագծի առաջին կետի ենթակետերը հանվել են, առաջին կետը շարադրվել է հետևյալ խմբագրությամբ` Հայկական ատոմային

էլեկտրակայանի միջուկային և (կամ) ճառա-գայթային վթարների դեպքում նախահար-ձակ պաշտպանական միջոցառումների իրականացման և շտապ պաշտպանական միջոցառումների պլանավորման գոտինե-րում գտնվող համայնքների բնակչությանն, ինչպես նաև փրկարարական ու վթարի հետևանքների վերացման աշխատանքների մասնակիցների համար անհրաժեշտ նյութական արժեքների անվանացանկը և չափաքանակները` համաձայն հավելվածի.

2. ՀՀ կառավարության որոշման նախաբա-նում ճշտվել է ՀՀ կառավարության 22.12.2005թ. N2328-Ն որոշման վերնագիրը:
Նախագծի նախաբանում բացվել է <<ՀԱԷԿ>> հապավումը

3. ՀՀ կառավարության որոշման նախագծում կատարվել են համապատասխան փոփոխությունը

4. ՀՀ կառավարության որոշման նախագծում կատարվել են համապատասխան փոփոխությունը



	
	
	
	
	

	
	
	5/ նախագծով հաստատվող 1-ին, 2-րդ, 3-րդ, 4-րդ, 5-րդ և 6-րդ հավելվածների վերնագրերն անհրաժեշտ է խմբագրել և համապատասխանեցնել նախագծի 1-ին կետի 1-ին, 2-րդ, 3-րդ, 4-րդ, 5-րդ և 6-րդ ենթակետերի դրույթներին,

6/ 5-րդ հավելվածով նախատեսված ցանկի 2-րդ սյունակի կապակցությամբ հայտնում ենք, որ <<Իրավական ակտերի մասին>> ՀՀ օրենքի 36-րդ հոդվածի պահանջների համաձայն` իրավական ակտերում թարգմանության ոչ ենթակա իրավական, ֆինանսական, տեխնիկական և այլ տերմինները պետք է նշվեն հայերեն տառադարձությամբ: Առանձին դեպքերում հայերեն հապավումների և /կամ/ տերմինների հետ միաժամանակ` փակագծերում կարող են կիրառվել միջազգային ճանաչում ստացած կամ ընդունված լատիներեն կամ անգլերեն հապավումներ և /կամ/ տերմիններ:
	5. Ըն-դունվել է

6. Ըն-դունվել է


	5. Նախագծի 6 հավելվածները ամբողջաց-վել  են մեկ հավելվածում, որի անվանումը շարադրվել է հետևյալ խմբագրությամբ` <<Հայկական ատոմային էլեկտրակայանի միջուկային և (կամ) ճառագայթային վթար-ների դեպքում նախահարձակ պաշտպանա-կան միջոցառումների իրականացման և շտապ պաշտպանական միջոցառումների պլանավորման գոտիներում գտնվող հա-մայնքների բնակչությանն, ինչպես նաև փրկարարական ու վթարի հետևանքների վերացման աշխատանքների մասնակից-ների համար անհրաժեշտ նյութական արժեքների անվանացանկը և չափա- քանակները>>. 

6. Տերմինները նշվել են հայերեն տառադարձությամբ:



	11.
	ՀՀ ֆինանսների նախարար    

  2013-02-19  N 1/4.1-4/1985-13 


	ՀՀ ֆինանսների նախարարությունը հայտնում է հետևյալը.

Նախագծի 2-րդ և 3-րդ կետերը գտնում ենք նպատակահարմար հանել նկատի ունենալով, որ դրանց նախատեսման անհրաժեշտություն չկա` հաշվի առնելով, որ Նախագծի ընդունման պայմաններում հավելվածով նախատեսված ապրանքների ձեռք բերման հնարավորության հարցը ՀՀ օրենսդրությամբ սահմանված կարգով արդեն իսկ հնարավոր է քննարկել յուրաքանչյուր տարվա բյուջետային գործընթացների շրջանակներում ՀՀ արտակարգ իրավիճակների նախարարության համապատասխան հայտի առկայության պարագայում:
	Ընդունվել է
	ՀՀ կառավարության որոշման նախագծում կատարվել են համապատասխան փոփոխությունները


	12.
	ՀՀ պաշտպանու-թյան նախարար

2013-02-25

N Պն/510-259
	Դիտողություններ և առաջարկություններ չունենք:
	
	

	13.
	ՀՀ Նախագահի աշխատակազմ
2013-04-03 N02/16.2/4436-13
	      Նախագիծը մշակվել է ի կատարումն ՀՀ կառավարության 2005 թվականի դեկտեմբերի 22-ի թիվ 2328-Ն որոշման 1-ին հավելվածի 7-րդ կետի 2-րդ ենթակետի ե.1. պարբերության, համաձայն որի նախագծով անհրաժեշտ ապրանքները պետք է հանդիսանան պետական պահուստում պահպանման ենթակա նյութական արժեք:
      Հաշվի առնելով այն, որ նախագծով սահմանվում են համապատասխան ապրանքատեսակների նորմաները, այլ ոչ թե պետական պահուստում պահպանման ենթակա ապրանքների ցանկը, առաջարկում ենք խմբագրել ՀՀ կառավարության որոշման վերոհիշյալ պարբերությունը` համաձայն որի կսահմանվի իրավական հիմք` անհրաժեշտ ապրանքատեսակների նորմաների սահմանման համար:
	Ընդունվել է
	ՀՀ կառավարության որոշման նախագծում կատարվել են համապատասխան փոփոխությունները

